ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԵՎ ՎԵՐԱԿԱՆԳՆՄԱՆ ՎԱՐԿԵՐԻ ԲԱՆԿԻ ՄԻՋԵՎ «ՋՐԱՅԻՆ ՌԵՍՈՒՐՍՆԵՐԻ ՀԱՄԱԼԻՐ ԿԱՌԱՎԱՐՈՒՄ (ՋՌՀԿ)/ԱԽՈՒՐՅԱՆ ԳԵՏ I (ԾՐԱԳՐԻ ՓՈՒԼ 2)» ՎԱՐԿԱՅԻՆ ՀԱՄԱՁԱՅՆԱԳՐԻ ՆԵՐՔՈ «ՄԱՍՀԱՆՄԱՆ ԺԱՄԿԵՏԻ ԵՐԿԱՐԱՁԳՈՒՄ ԵՎ ՄԱՐՄԱՆ ՄԵԿՆԱՐԿԻ ՀԵՏԱՁԳՈՒՄ» ՆԱՄԱԿ-ՀԱՄԱՁԱՅՆԱԳՐԻ ՍՏՈՐԱԳՐՄԱՆ ԱՌԱՋԱՐԿՈՒԹՅԱՆԸ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

ՀՀ կառավարության և ՎՎԲ միջև 2014թ․ դեկտեմբերի 19-ին կնքված «Ջրային ռեսուրսների համալիր կառավարում (ՋՌՀԿ)/Ախուրյան գետ, փուլ 1» (BMZ N° 2014 67 950) վարկային համաձայնագրով նախատեսված 50.0 մլն եվրո գումարից շինարարության համար հասանելի է միայն շուրջ 41․9 մլն եվրո գումար։ Սակայն «Կապսի ջրամբարի և օժանդակ կառուցվածքների կառուցում» շինարարական աշխատանքների ձեռքբերման մրցույթի շրջանակներում ստացված 61.5 մլն եվրո (առանց չնախատեսված ծախսերի ու հարկերի) բարձր գնառաջարկի պատճառով՝ Գերմանիայի Տնտեսական համագործակցության և զարգացման դաշնային նախարարության (BMZ) համաձայնությամբ, որոշվեց Կապսի ջրամբարի կառուցման համար առաջացած ֆինանսական պակասուրդը լրացնելու համար օգտագործել Ծրագրի Փուլ 2-ի (18.5 մլն եվրո) շինարարության համար հասնելի 17.4 մլն եվրո միջոցները, իսկ պակասուրդի մյուս մասը` 2.2 մլն եվրո (առանց ԱԱՀ) ծածկվել է ՀՀ կառավարության համաֆինանսավորմաբ։ 
Շինարարության ավարտը նախատեսված է 2026 թվականի երկրորդ եռամսյակ, իսկ փորձարկումների, թերությունների հայտնաբերման, ավարտական փաստաթղթերի կազմման և ետերաշխիքային գումարների վճարումների համար կպահանաջվի ևս մի քանի ամիս։ Առանց վերոնշյալ փոփոխության նամակ-համաձայնագրի կնքնման հնարավոր չի լինի ապահովել շինարարության համար անհրաժեշտ ամբողջ գումարը և հաշվի առնելով, որ Ծրագրի շրջանակներում նախատեսված բոլոր վճարումները կատարվում են բացառապես ուղիղ վճարումների մեթոդով ՎՎԲ կողմից, անհրաժեշտ է Ծրագրի վարկային միջոցների հասանելիության ժամկետը երկարաձգել մինչև 2026 թվականի դեկտեմբեր 30-ը։  
Միաժամանակ, Հայաստանի Հանրապետության և Վերակարգնման վարկերի բանկի միջև «Ջրային ռեսուրսների համալիր կառավարում (ՋՌՀԿ)/Ախուրյան գետ I (Ծրագրի փուլ 2)» վարկային համաձայնագրի ներքո «Մասհանման ժամկետի երկարաձգում և մարման մեկնարկի հետաձգում» նամակ-համաձայնագրի նախագիծը Հայաստանի Հանրապետության պետական բյուջեի համար չի առաջացնում լրացուցիչ ֆինանսական պարտավորություններ:

